
உலை வாய் மெழுகு உருகுவது போல. 

உலை வாயை மூடினாலும் மூடலாம்; ஊர் வாயை மூட முடியாது. 

உலை வைத்த சந்தியிலே சாறு காய்ச்சுகிறது. 

உவர் நிலத்தில் இட்ட விதையும் சமரிடத்தில் சென்ற சேனையும் இரண்டாம் பட்சம். 
4255


உழக்கில் கிழக்கு மேற்கு.


	(மேற்கா.)


உழக்கிலே கிழக்கு மேற்கு எது? 

உழக்கிலே வழக்கு. 

உழக்கு அரிசி ஆனாலும் ஓயாது மெல்லுவாள். 

உழக்கு உள்ளூருக்கு; பதக்குப் பரதேசிக்கு. 
4260


உழக்கு உற்றாருக்கு; பதக்குப் பரதேசிக்கு.

உழக்கு உற்றாருக்கும் பதக்குப் பரதேசிக்கும் ஆனால் உழுதவனுக்கு என்ன?

உழக்கு உறிஞ்சப் போய்ப் பதக்குப் பன்றி கொண்டு போச்சுதாம்.

உழக்கு எண்ணெய் வாங்கி உழக்கு எண்ணெய் விற்றாலும் மினுக்கு எண்ணெய் மிச்சம்.

உழக்கு நெல்லுக்கு உழைக்கப் போய்ப் பதக்கு நெல்லைப் பன்றி தின்றதாம். 

	(தின்றது போல.)


உழக்கு மிளகு கொடுப்பானேன்? ஒளிந்திருந்து இளநீர் குடிப்பானேன்?

உழக்கு மிளகு கொடுப்பானேன்? ஒளிந்திருந்து மிளகு சாறு குடிப்பானேன்?

உழக்கு விற்றாலும் உரலுக்குப் பஞ்சமா?

உழக் குளிர் அடித்தால் நாற்றுப் பிடுங்கப்படாதா?

உழவன் மேட்டை உழுதால் அரசன் நாட்டை ஆளலாம். 

உழவனுக்கு உழவுக் கம்புதான் மிச்சம். 

உழவால் பயிர் ஆகிறது எருவாலும் ஆகாது. 

உழவில் பகை ஆனால் எருவிலும் தீராது. 

உழவிலே இல்லாவிட்டால் மழையிலே. 

உழவிலே பகை எருவிலும் தீராது. 
4275


உழவினும் மிகுந்த ஊதியம் இல்லை.


	(சிறந்த.)

